
தி அல்பட்ராஸ் ஃபைல் கண்காட்சி, 
சிங்கப்பூர் மலாயாவுடன் 
இணைந்ததுமுதல், அதிலிருந்து பிரிந்து 
தனிநாடான வரையிலான நம் நாட்டின் 

தொடக்ககால வரலாற்றுக் 
காலக்கட்டத்திற்கு வருகையாளர்களை 
அழைத்துச் செல்கிறது. தி அல்பட்ராஸ் 
ஃபைல்: இன்ஸைட் செபரேஷன் என்ற 
நூலின் அடிப்படையிலான இக்கண்காட்சி, 
1965ல் சிங்கப்பூர் மலேசியாவிலிருந்து 
எதிர்பாராத விதமாகப் பிரிந்ததன் 
பின்னணியிலிருந்த, ஒன்றுடன் ஒன்று 
பின்னிப்பிணைந்திருந்த சிக்கலான 
நிகழ்வுகளைப் பதிவுசெய்கிறது.



தனிநாடாக நாம் உருமாறிய பயணம் 
குறித்த வருகையாளர்களின் 
புரிந்துணர்வை ஆழப்படுத்தும் வகையில் 
வடிவமைக்கப்பட்டுள்ள தி அல்பட்ராஸ் 
ஃபைல் கண்காட்சியில் 
ஒருங்கிணைக்கப்பட்டிருக்கும் சிறிய 
அளவிலான, இருவழித் தொடர்பை 
ஊக்குவிக்கும் நடவடிக்கைகள், வரலாற்று 
நிகழ்வுகளின் கோர்வையை விரிவாக 
விவரிக்கின்றன. பல்திறன்மிக்கக் 
கதாபாத்திரங்கள், புதிதாக ரகசியத் 
தடையிலிருந்து விடுவிக்கப்பட்ட 
ஆவணங்கள், சிங்கப்பூரை நிறுவிய தேசத் 
தந்தையருடனான வாய்மொழி வரலாற்று 

நேர்காணல்கள் ஆகியவற்றை 
உள்ளடக்கிய இந்தக் கண்காட்சி, 
சிங்கப்பூரின் வரலாற்றில் வியக்கத் 
தக்கதொரு அத்தியாயத்தை 

வெளிக்கொணர்கிறது.



இந்தக் கண்காட்சியின் நான்கு தனித்தனி 
பகுதிகளான அட்லஸ், ரூம், ரெக்கார்ட்ஸ், 

சேட்புக் ஆகியவற்றிலிருக்கும் 
நடவடிக்கைகளுடன் நீங்கள் விரும்பும் 
எந்த வரிசையிலும் ஈடுபடுவதன்வழி, 
சிங்கப்பூர் சுதந்திரம் அடைவதற்கானப் 
பாதையைச் செதுக்கிய சிந்தனைகள், 
உணர்வுகள், அந்தரங்கமாக 

மேற்கொள்ளப்பட்ட முடிவுகள் 
ஆகியவற்றைக் கண்டறிந்து வரலாற்றில் 
பின்நோக்கிச் செல்லுங்கள். 

அ. அறிமுகம்

கண்காட்சியைப் 
பற்றி

முக்கியப் பங்கு

வகித்தவர்கள்

ஆ. அறிமுகம்

லீ குவான் யூ
1923ஆம் ஆண்டு சிங்கப்பூரில் 
பிறந்த லீ, 1959ஆம் ஆண்டு 
சிங்கப்பூரின் சுயாட்சிக்கான  
முதல் தேர்தலில் ம.செ.க.வை 

வெற்றிப்பாதைக்கு இட்டுச் 
சென்றார். சிங்கப்பூரின் முதல் 

பிரதமராக அவர் மலாயாவுடன் 
இணைவதற்கான பேச்சு 
வார்த்தையை வழிநடத்தினார்.

தோ சின் சாய்
1921ஆம் ஆண்டு மலாயாவின் 

பேராக்கில் பிறந்த டோ, 
சிங்கப்பூரின் துணைப்  
பிரதமராகப் பணியாற்றினார். 
மலேசிய ஒற்றுமை மாநாட்டை 
எஸ். இராஜரத்தினத்துடன்  
இணைந்து தொடங்க ி 

வைப்பதில் முக்கியப்  
பங்காற்றிய இவர், தொடக்கக்
காலத்தில் மலேசியாவில்   
இருந்து சிங்கப்பூர் தனி 
நாடாகப் பிரிவதை எதிர்த்தார். 

கோ கெங் சுவீ
1918ஆம் ஆண்டு மலாயாவின் 
மலாக்காவில் பிறந்த கோ,  
சிங்கப்பூரின் நிதி  
அமைச்சராகப்  
பணியாற்றினார். அவர்  
சிங்கப்பூர் மலாயாவுடன்  
இணைவதற்கான நிபந்தனை 

பேச்சுவார்த்தைகளை நடத்த  
உதவினார்; பின்னர்  
மலேசியாவிலிருந்து  
பிரிவதற்கான ஏற்பாடுகளிலும்
முக்கியப் பங்காற்றினார்.  

எ வி பார்க்கர் 
(எட்மண்ட் வில்லியம்

பார்க்கர்)  
1920ஆம் ஆண்டு சிங்கப்பூரில் 
பிறந்த பார்க்கர், சிங்கப்பூரின் 
சட்ட அமைச்சராகப்  
பணியாற்றினார். அவர் இரு  
நாடுகளுக்கிடையிலான பிரிவு
ஒப்பந்தம், சிங்கப்பூரின்  
பிரிவைச் சட்டப்பூர்வமாக  
அனுமதிக்க மலேசிய அரசியல்
அமைப்பில் செய்யப்பட்ட  
திருத்தங்கள்,  
சிங்கப்பூரின் பிரகடனம் 
ஆகியவற்றை 
வகுத்துக்கொடுத்தார். 

எஸ் ராஜரத்தினம்
1915ஆம் ஆண்டு 
இலங்கையில் பிறந்து, 
மலாயாவின் செரம்பானில் 
வளர்ந்த எஸ் இராஜரத்தினம், 
சிங்கப்பூரின் கலாசார 
அமைச்சராகப் 
பணியாற்றினார். மலேசிய 
ஒற்றுமை மாநாட்டை   

டோ சின் சாயுடன் இணைந்து 
தொடங்கிவைப்பதில் 

முக்கியப் பங்காற்றிய இவர், 
தொடக்கத்தில் சிங்கப்பூர் 

சுதந்திர நாடாகச் செயல்பட்டு 
நி லைத்திருக்க முடியாது 
என்று நம்பினார்.

தே வன் நாயர்
1923ஆம் ஆண்டு மலாயாவின் 
மலாக்காவில் பிறந்த நாயர், 

தேசிய தொழிற்சங்கக்  
காங்கிரஸின் (NTUC) பொதுச் 

செயலாளராகப் பதவி 
வகித்தார். 1964ஆம் ஆண்டு 
நடை பெற்ற மலேசிய 
கூட்டாட்சித் தேர்தலில் வெற்றி 

பெற்ற வேட்பாளர்களுள், 
ம.செ.க.வைச் சேர்ந்த ஒரே 

வேட்பாளர் இவரே ஆவார். 
பிரிவிற்குப் பிறகு, 1969ஆம் 
ஆண்டு சிங்கப்பூருக்குத் 
திரும்புவதற்கு முன்னதாக, 
அவர் மலேசியாவில் 
ஜனநாயக செயல் கட்சியைத் 

தொடங்கி வைத்தார்.

ஓத்மான் வோக்
1924ஆம் ஆண்டு சிங்கப்பூரில் 
பிறந்த வோக், ச மூக 
விவகாரங்களுக்குப் பொறுப்பு 
வகிக்கும் அமைச்சராகப் 
பணியாற்றினார். முன்னாள் 
பத்திரிகையாளரான அவர், 
1964ஆம் ஆண்டு ஜூலை  
மாதம் சிங்கப்பூரில் நடந்த 
கலவரங்கள் குறித்து, சில 
மலேசிய செய்தியாளர்கள் 
முன்கூட்டி யே 

தெரிந்துவைத்திருந்தார்கள் 
என்பதை அறிந்து கொண்டார்.

லிம் கிம் சான்
1916ஆம் ஆண்டு சிங்கப்பூரில் 
பிறந்த லிம், தேசிய வளர்ச்சி 
அமைச்சராகப் 
பணியாற்றினார். சிங்கப்பூரின் 
பிரிவை ஆதரிக்கும் 
துங்குவின் முடிவை 
முதன்முதலில் 
அறிந்துகொண்ட சிங்கப்பூர் 
அமைச்சரும் அவரே ஆவார்.

ஒங் பாங் பூன்
1929ஆம் ஆண்டு மலாயாவின் 

கோலாலம்பூரில் பிறந்த ஒங், 
கல்வி அமைச்சராகப் 
பணியாற்றினார். 1964ஆம் 
ஆண்டு நடை பெற்ற மலேசிய 
கூட்டாட்சித் தேர்தலுக்கான 
ம.செ.க.வின் தேர்தல் 
பிரச்சாரத்தை 
ஒருங்கிணைத்தார் ; பிரிவு 
ஒப்பந்தத்தில் விருப்பமின்றிக் 

கை யெழுத்துமிட்டார்.

ஜெ க் யுவெ ன் தோங்
1930ஆம் ஆண்டு சிங்கப்பூரில் 
பிறந்த ஜெக், தொழிலாளர் 
துறை அமைச்சராகப் 
பணிபுரிந்தார்.

ய ொங் நியூக் லின்
1918ஆம் ஆண்டு மலாயாவின் 

நெகிரி செம்பிலானில் பிறந்த 
யொங், சிங்கப்பூரின் சுகாதார 

அமைச்சராகப் 
பணியாற்றினார்.

குவா கியோக் சூ
1920ஆம் ஆண்டு சிங்கப்பூரில் 
பிறந்து, பின்னர் 
வழக்கறிஞராகப் 
பணியாற்றிய குவா, 
சிங்கப்பூரின் முதல் பிரதமரான 
லீ குவான் யூவின் 
மனைவி யுமாவார். ஜொகூர் 
சிங்கப்பூருக்குத் தொடர்ந்து 
குடிநீரை வழங்கும் என்பதைப் 
பிரிவு ஒப்பந்தத்தில் 
உறுதிப்படுத்தும் 
சட்டப்பிரிவுகளை 
வகுத்துக்கொடுக்க அவர் 
உதவினார்.

சிங்கப்பூர்

துங்கு அப்துல் ரஹ்மான்
மலேசியாவின் தந்தை  என 
அழைக்கப்பட்ட மலேசியப் 
பிரதமரான (1963 – 1970) துங்கு 
அப்துல் ரஹ்மான், 1965ஆம் 
ஆண்டு ஜூலை  மாதத்தில் 
லண்டனிலுள்ள 
மருத்துவமனையில் 
அனுமதிக்கப்பட்டிருந்தபோது, 
சிங்கப்பூரை 
மலேசியாவிலிருந்து நீக்க 
முடிவு செய்தார்.

துன் அப்துல் ரசாக் 
ஹூசே ன்
ரசாக் துணைப் பிரதமராகவும், 
தற்காப்பு அமைச்சராகவும் 
பணியாற்றினார். 
மலேசியாவிலிருந்து 
சிங்கப்பூர் பிரியும் 
காலக்கட்டத்தில், அவர் 
மலேசியாவின் த லை மை 

பேச்சுவார்த்தையாளராக 
இருந்தார். 

இஸ்மாயில் அப்துல் 
ரஹ்மான்
சிங்கப்பூர் 
மலேசியாவிலிருந்து 
பிரிந்தபோது இஸ்மாயில் 
உள்துறை அமைச்சராகப் 
பணியாற்றினார். 1965ஆம் 
ஆண்டின் தொடக்கத்தில், 
மலேசியாவுடன் சிங்கப்பூர் 
இணைந்தேயிருப்பதைச் 
சாத்தியப்படுத்தக்கூடிய, 
சிங்கப்பூருக்கான அரசியல் 
அமைப்பு மாற்றங்கள் குறித்து 
நடை பெற்ற 

பேச்சுவார்த்தைகளில் 
ஈடுபட்டிருந்தார்; பின்னர் 
சிங்கப்பூர் 
மலேசியாவிலிருந்து 
பிரிவதற்கான 

பேச்சுவார்த்தைகளிலும் பங்கு 
வகித்தார். 

முகமது கிர் ஜொஹாரி
வே ளாண்மை மற்றும் 
கூட்டுறவுகளின் 
அமைச்சராகவும், சிங்கப்பூர் 
மலாய் விவகாரங்களுக்குப் 

பொறுப்பு வகித்த அம்னோ 
(UMNO) கட்சியின் 
த லைவராகவும் கிர் 
பணியாற்றினார்.

வி.டி. சம்பந்தன் 
1955லிருந்து 1973 வரை 
சம்பந்தன் மலேசிய இந்திய 
காங்கிரஸை வழிநடத்தினார். 
1959லிருந்து 1971 வரை அவர் 

வேலை கள், தபால், 
தொ லைத்தொடர்பு 

ஆகியவற்றுக்கான 
அமைச்சராகப் 
பணியாற்றினார்.

டான் சியூ சின்
1961லிருந்து 1974 வரை 
மலேசிய சீன சங்கத்தின் 
த லைவராகவும், 1959லிருந்து 
1974 வரை மலேசியாவின் நிதி 
அமைச்சராகவும் டான் 
பணியாற்றினார்.

சயித் ஜாஃபார் அல்பார்
தனது தீவிரத்தன்மை யு டைய 
கருத்துகளுக்காக 
“அம்னோவின் சிங்கம் ” என்று 
அழைக்கப்பட்ட இவர், 1963ஆம் 
ஆண்டு அக்கட்சியின் பொதுச் 

செயலாளராகப் 
பதவி யேற்றார். சிங்கப்பூரின் 
மலாய் இன மக்களை 
ஒடுக்குவதாக ம.செ.க.வை யும் 
லீ குவான் யூ வையும் அவர் 
குற்றஞ்சாட்டினார்.

அப்துல் காதர் யூசோப் 
1963லிருந்து 1977 வரை 
மலேசிய அரசாங்கத்தின் 
த லை மைச் சட்ட 
அதிகாரியாகப் பணியாற்றிய 
காதிர், பிரிவினை 
ஒப்பந்தத்தின் வரைவை 
முறையாகச் சரிபார்க்க 
அழைக்கப்பட்டார்.

மகாதிர் முகமது
சிங்கப்பூர் மலேசியாவின் ஒரு 
பகுதியாக இருந்தபோது, 
புதிதாகத் தேர்ந் தெடுக்கப்பட்ட 
நாடாளுமன்ற உறுப்பினராகப் 
பதவி யேற்ற மகாதிர், மலேசிய 
நாடாளுமன்றத்தில்  
லீ குவான் யூவுடன் அடிக்கடி 
வாக்குவாதத்தில் ஈடுபட்டார்.

ம லேசியா

அ லெக் டக்லஸ்- ஹோம்
டக்ளஸ்-ஹ ோம் 1963லிருந்து 
1964 வரை பிரிட்டனின் 
பிரதமராகப் 

பொறுப்பேற்றுக்கொண்டதற்கு 
முன்பாக, பிரிட்டிஷ் 

வெளியுறவுச் செயலராகப் 
பணிபுரிந்தார். 1964ஆம் 
ஆண்டில் ம.செ.க.வுடன் 
கூட்டணி அரசு அமைக்க 
துங்குவைச் சம்மதிக்க 

வைக்கும் முயற்சிகளை அவர் 
மேற்கொண்டார். 

ஹெ ரல்ட் வில்சன்
1964லிருந்து 1970 வரை 
பிரிட்டனின் பிரதமராகப் 
பணியாற்றிய வில்சன், 
மலேசியா பிளவடைவதைத் 
தடுக்க முயன்றார். மலேசியத் 
த லைவர்கள் லீ குவான் யூ வை 

கைது செய்வதைவும் அவர் 
தடுத்துநிறுத்தினார். 

ஆன்டனி ஹெட்
1963லிருந்து 1966 வரை 
மலேசியாவுக்கான பிரிட்டி ஷ் 
உயர் ஆணையராகப் 
பணியாற்றிய ஹெட், 
மலேசியாவிலிருந்து 
சிங்கப்பூரின் பிரிவை 
ஒத்திவைப்பதற்கு, மலேசியத் 
த லைவர்களைச் சம்மதிக்கச் 

செய்வதற்காகத் தான் 
எடுக்கும் முயற்சிகள் 

தோல்வியை யே தழுவும் 
என்றறிந்தும் இறுதிவரை 
முயன்றார்.

லூயிஸ் மவுண்ட் பேட்டன் 
1959லிருந்து 1965 வரை 
பிரிட்டனின் தற்பாப்புப் படை 
ஊழியர்களின் த லைவராக 
மவுண்ட்பேட்டன்  
பணியாற்றினார். 1965ஆம் 
ஆண்டு அவர் 
மலேசியாவிற்கும் 
சிங்கப்பூருக்கும் பயணம் 

மேற்கொண்டிருந்தபோது, 
துங்குவும் லீ குவான் யூவும் 
அரசியல் அமைப்பு 
மாற்றங்கள் குறித்து நடத்தி 
வந்த பேச்சுவார்த்தைகளைத் 
துரிதப்படுத்த உதவினார்.

பிரிட்டன்

சுகார் னோ
1949லிருந்து 1966 வரை 
இந்தோ னேசியாவின் 
அதிபராக சுகார்னோ பதவி 
வகித்தார். மலேசியா 

தோற்றுவிக்கப்பட்டதை அவர் 
கடுமையாக எதிர்த்ததோடு, 
மலேசியாவுக்கும் 
சிங்கப்பூருக்கும் எதிராகக் 

கொன்ஃப்ரன்டாசி எனப்படும் 
ஆயுதமேந்திய தாக்குத லை 
நடத்தினார்.

இந் தோ னேசியா

1. அட்லஸ்
சிங்கப்பூரின் கதையைப் புரிந்துகொள்ள, 
சுதந்திரத்தை நோக்கிய 
நமது பயணத்தில் இன்றியமையாத  
பங்காற்றியோரின் நகர்வுகளை யும்  
அவர்கள் மேற்கொண்ட முடிவுகளை யும்  
பதிவுசெய்துள்ள ஆற்றல்மிக்க  
ஸ்பேஸ்டைம் காலவெளிக் கடிகாரத்தின் 
துணைகொண்டு, இணைவிலிருந்து  
பிரிவுவரையிலான முக்கிய நிகழ்வுகளை 
விரிவாகவும் காலவரிசையின்படி யும்  
படித்துப் புரிந்துகொள்ளுங்கள். 

2. ரூம்
பிரிவுக்கு முந்திய மாதங்களில் அரசியல்  
த லைவர்களுக்கு இடை யே நடை பெற்ற 
ரகசிய நிகழ்வுகளை  மீண்டும் நம்  
கண்முன் கொண்டுவரும் வகையில்,  
ஆவணப் படக்காட்சிகளை யும் வாய்மொழி
வரலாற்று நேர்காணல்களை யும்  
உள்ளடக்கிய நாடக பாணியிலான  
மறுஉருவாக்கத்தைக் கா ணுங்கள். 

3. ரெக்கார்ட்ஸ்
பிரிவின்போது முக்கியப்  
பங்காற்றியோரை எவை யெல்லாம்  
கலங்கச்செய்தன, எவற்றின்  மீ தெல்லாம் 
அவர்கள் அசராத நம்பிக்கை 

வைத்திருந்தார்கள் 
என்பனவற்றைக் குறித்து மனதுக்கு 
மிக  நெருக்கமான முறையில், ஆழ்ந்த  
கண்ணோட்டத்தை வெளிப்படுத்தும்  
அவர்களின் குரல்களை நேரடியாகக்  

கேட்பதோடு, ரகசியத் தடையிலிருந்து  
விடுவிக்கப்பட்ட ஆவணங்கள் உள்ளிட்ட  
அதிகாரப்பூர்வ ஆவணங்களை யும்  

கையால் எழுதப்பட்ட குறிப்புகளை யும்  
படித்துப் பாருங்கள்.  

4. சேட்புக்
தி அல்பட்ராஸ் ஃபைல்: இன்ஸைட்  

செபரேஷன் என்ற புத்தகத்திலிருந்தும்  
தேசிய நூலக வாரியத்தின் இதர வளமான 
தொகுப்புகளிலிருந்தும்  பெறப்பட்ட  

தகவல்களை உள்வாங்கிக்கொண்டுள்ள, 
ஜென்-ஏஐ செயற்கை நுண்ணறிவு 

மூலமாக இயக்கப்படும் உரையாடல்  
சேவையின் வாயிலாக மேலும் பல 

தகவல்களை அறிந்துகொள்ளுங்கள். 

கண்காட்சி

இடங்களின்

கண் ணோட்டம்

இ. தரைத்தளத்  திட்டம்

நுழை வாயில் 
/ வெளி யேறு

1

2

3

4

சிங்கப்பூர் மலேசியாவிலிருந்து 
பிரிவதற்குக் காரணமாயிருந்த முக்கியச் 
சம்பவங்கள், நபர்கள், இடங்கள், 
முதலியவை குறித்த ஆக விரிவான 
தகவல் தொகுப்பை இப்பகுதி 
வழங்குகிறது.



ஆற்றல்மிக்க ஸ்பேஸ்டைம் (Spacetime) 
காலவெளிக் கடிகாரத்தின் 
துணைகொண்டு இயங்கும் அட்லஸ், 
இணைவுமுதல் பிரிவு வரையிலான 
பயணத்தை, அதில் ஈடுபட்டிருந்த முக்கிய 
நபர்கள் எந்த இடங்களிலிருந்து எங்கு 
பயணித்தார்கள் என்பதன் அடிப்படையில் 
காட்சிப்படுத்துகிறது. அதோடு, 
காலவரிசையின் அடிப்படையில் விரிவாக 
ஒருங்கிணைக்கப்பட்ட வரலாற்று 
நிகழ்வுகளின் விவரங்கள், சுற்றியிருக்கும் 
சுவர்பரப்புகளில் விரிந்து காணப்படும் 
வண்ணம் அட்லஸ் 
அமையப் பெற்றிருக்கிறது. 



இந்த வரலாற்றுக் காலக்கட்டத்தில் 
நிகழ்ந்தவற்றைக் குறித்த ஆழ்ந்த 
கண்ணோட்டங்களை யும், சிங்கப்பூருக்கும் 
மலேசியாவிற்கும் இடையில் நிலவிய 
சிக்கலான உறவை யும், இருவழித் 

தொடர்பை உள்ளடக்கிய நம் இருப்பை 
முன்கூட்டி யே உணர்ந்து அதற் கேற்றவாறு 

செயல்படும் காட்சித்திரைகள் 
வெளிப்படுத்துகின்றன.

அட்லஸ்
ஈ. பகுதி வாரியாக

மலேசியாவிலிருந்து சிங்கப்பூர் பிரிவதற்கு 23 
மாதங்கள் முன்பிலிருந்து, 9 ஆகஸ்ட் 1965 அன்று 
பிரிவு அறிவிக்கப்படுவதற்கு ஒரு மணி நேரம் முன்பு 
வரையில், அந்நாளை நோக்கி நகர்ந்த ஒ வ் வொரு 
மாதமும், நாளும், மணிநேரமும் நடந்த நிகழ்வுகளை 
ஒன்றுவிடாமல் அட்லஸ் சுவர்கள் காலவரிசை 
முறையில் பதிவு செய்கின்றன.  



மலேசியப் பிரதமர் துங்கு அப்துல் ர ஹ்மான், 
சிங்கப்பூர் தொடர்ந்து மலேசியாவுடன் 
இணைந்திருப்பதற்கான சாத்தியக் கூறுகள் குறித்து 
எப்போது சந்தேகங்கொள்ளத் தொடங்கினார் 
என்பதை யும், தளர்ந்த அரசியல் கூட்டமைப்பு 
குறித்து 1964ஆம் ஆண்டின் பிற்பகுதியில் 

தொடங்கி, பிப்ரவரி 1965 வரை நீடித்த 
பேச்சுவார்த்தைகள் குறித்த செய்தி பிரிட்டிஷாரைச் 
சென்றடைந்ததன் காரணமாக 

அப்பேச்சுவார்த்தைகள் எ வ்வாறு முறிந்துபோயின 
என்பதைப் பற்றி யும் அறிந்துகொள்ளுங்கள்.  



பின்னர், 27 மே 1965 அன்று கூட்டாட்சி 
நாடாளுமன்றத்தில், லீ குவான் யூ தனது உரையின் 
கணிசமான பகுதியை மலாய் மொழியில் சரளமாக, 
எந்த எழுத்துக் குறிப்புமின்றி வழங்கினார். 
எ.வி பார்க்கர் பொருத்தமட்டில் லீயின் அந்த 
உரை யே, ஏற் கென வே விரிசலடைந்திருந்த உறவை 
முடிவுக்குக் கொண்டுவந்துவிட வேண்டும் என்று 
இறுதியாக முடிவெடுக்க வைத்தது.  



பிரிட்டிஷாரின் எதிர்ப்புக்கும், மலேசியாவிலிருந்து 
சிங்கப்பூர் பிரிவதை அறிந்தால் நாட்டில் 
ஏற்படக்கூடிய அமைதியின்மைக்கும் அ ஞ்சிய லீ, 

பேச்சுவார்த்தைகளை எ வ்வாறு ரகசியமாக வே 
கட்டிக்காக்க வலியுறுத்தினார் என்பதைத் 

தெரிந்துகொள்ளுங்கள். பிரிவு ஒப்பந்தம் 
வரையப்பட்டு, இறுதியாகக் 

கையொப்பமிடப்பட்டதற்கு முன்னதாக, சிங்கப்பூர், 
மலேசிய அரசியல் த லைவர்களுக்கிடையில் 
நடை பெற்ற பல் வேறு சந்திப்புகள் பற்றி மேலும் 
அறிந்துகொள்ளுங்கள்.

அட்லஸ் சுவர்களில் உள்ள பல் வேறு அம்சங்களைப் 
பயன்படுத்தி, இக்கதையைக் குறித்து மேலும் 
அறிந்துகொள்ளுங்கள். இருவழித்தொடர்பை 
உள்ளடக்கிய, நம் இருப்பை முன் கூட்டி யே உணர்ந்து 
அதற் கேற்றவாறு செயல்படும் காட்சித்திரைகளில் 
ஒளிந்திருக்கும் தகவல்கள் யாவை என்பதை யும் 
பார்த்துத் தெரிந்துகொள்ளுங்கள். 

பார்வையாளர்களின் கவனத்தைக் கவரும் 
வகையில், திரைப்பட பாணியில் 
தயாரிக்கப்பட்டிருக்கும் 22 நிமிட 
காணொளியை இந்த அறைக்கு 
வருபவர்கள் காண்பார்கள். பிரிவுக்கு 
வழிவகுத்த முக்கியமான மாதங்களைக் 
காட்சிப்படுத்தும் இக்காணொளி, 
அக்காலக்கட்டத்தில் நடை பெற்ற 
வரலாற்று முக்கியத்துவம் பொருந்திய 
தருணங்கள் குறித்த உள்ளார்ந்த, 
உணர்ச்சிமிகு கோணத்தை 
மறுஉருவாக்கக் காட்சிகள், பழைய 
ஆவணக் காட்சிகள், வாய்மொழி 
வரலாற்று நேர்காணல்கள் 
ஆகியவற்றின்வழி 
படம்பிடித்துக்காட்டுகிறது. நம் 
வரலாற்றின் பல முக்கியமான 
தருணங்களுக்கு மத்தியில் சிங்கப்பூரின் 
பிரிவில் அடங்கியிருந்த சிக்கல்களை யும் 
அதன் தீவிரத்தன்மையை யும் 
வருகையாளர்கள் மேலும் ஆழமாகப் 
புரிந்துகொள்ள, சிங்கப்பூரில் நடை பெற்ற 
இனக் கலவரங்களால் ஏற்பட்ட 
பதற்றத்தை யும், அரசியல் கனவொன்றின் 

வேதனைமிகுந்த இழப்பை யும் 
சித்திரிக்கும் காட்சிகள் உதவுகின்றன.

ரூம்
ஈ. பகுதி வாரியாக

திரைப்பட பாணியைத் த ழுவி ஒன்பது காட்சிகளாகச் 
சொல்லப்பட்டுள்ள சிங்கப்பூரின் பிரிவைக் குறித்த 

கதையில் வரும் நிகழ்வுகள் அனைத்தும், 
வருகையாளர்களின் கண்முன் னே அரங் கேறும் 
வண்ணம் அமைக்கப்பட்டிருப்பதால், 

பேச்சுவார்த்தைகள் நடந்த ​அதே அறையில் அவர்கள் 
இருப்பதைப் போன்ற உணர்வைப் பெறுவார்கள். 
இக்கதையில் முக்கியப் பங்காற்றியோர், 
சிங்கப்பூரைச் சுதந்திரப் பாதைக்கு இட்டுச் சென்ற 
உத்திகளைப் பகிர்ந்துகொள்வதோடு, தங்களுடைய 
உள்ளார்ந்த எண்ணங்களைப் 
பகிர்ந்துகொள்வதை யும் கேளுங்கள். 
சிங்கப்பூருக்கும் மலேசியாவுக்கும் இடையிலான 
இருதரப்பு உறவை வடிவமைத்த அவசரமான, 
அந்தரங்க சந்திப்புகளை மிக அருகாமையில் 
பார்க்கும் வாய்ப்பினைப் பெறுவதோடு, சிங்கப்பூர் 
த லைவர்கள் தங்களது நினைவுகளை யும், தாங்கள் 
எதிர்கொண்டவற்றுக்கு ஆற்றிய 
எதிர்வினைகளை யும் வெளிப்படையாகப் 
பகிர்ந்துகொள்வதைக் கேளுங்கள்.

கதையின் முக்கியக் கதாபாத்திரங்களை மெய்நிகர் 
வடிவில் திரைக்காட்சியில் காண்பிக்க, 
காணொளியின் சில காட்சிகளில் மட்டுமே 

தென்படும் பிரத் யேகமான ‘மறைக்கப்பட்ட அறை ’-
யைக் கண்டுபிடியுங்கள்.

உங்களது தனிப்பட்ட ஆய்வு 
நி லையத்திற்கு உங்களை 
வர வேற்கிறோம். இங்கு, 
இக்கண்காட்சியில் 
படைக்கப்பட்டிருப்பவற்றை யும், தேசிய 
நூலகம், சிங்கப்பூர் தேசிய ஆவணக் 
காப்பகம் ஆகியவற்றின் 

தொகுப்புகளிலிருந்து 
பெறப்பட்டவற்றை யும் வருகையாளர்கள் 
மேலும் ஈடுபாட்டுடன் பார்த்து, படித்து, 
கேட்டுப் புரிந்துகொள்ள, ஜென்-ஏஐ 
செயற்கை நுண்ணறிவு மூலமாக 

இயக்கப்படும் இருவழித்தொடர்புடைய 
கண்காட்சியின் வெ வ் வேறு பகுதிகள் 
வாய்ப்பளிக்கின்றன.



அரசாங்க ஆவணங்கள், வாய்மொழி 
வரலாற்று நேர்காணல்கள், காணொளி 
துணுக்குகள், புகைப்படங்கள், 

செய்தித்தாள் கட்டுரைகள் என மேலும் 
பலவற்றை யும் உள்ளிட்ட கண்காட்சியின் 
வளமான ஆவணங்களைக் குறித்து 

மேலும் அறிந்துகொள்ளவும், அவை 
சார்ந்த கேள்விகளை எ ழுப்பவும், 
இருவழித்தொடர்புடைய அம்சங்களைக் 

கொண்ட முனையங்கள் 
வருகையாளர்களுக்கு வழிகாட்டுகின்றன. 
அதன் பிறகு, வருகையாளர்களின் 

கேள்விகளுக்கு, ஆவணங்களை யும் 
நேர்காணல்களை யும் கோர்வையாக 

இணைக்கும் பதி லை வழங்குவதன்வழி, 
சிங்கப்பூரின் இணைவும் பிரிவும் 

தொடர்பானவற்றை வருகையாளர்கள் 
தாமாக வே ஆராய்ந்து 
கண்டறிந்துகொள்ளும் அ னுபவத்தைச் 

சேட்புக் (ChatBook) அளிக்கிறது.

சே ட்புக்
ஈ. பகுதி வாரியாக

வரலாற்றின் பாதையில், உங்கள் சொந்த வழியிலே 
பயணியுங்கள். உங்கள் மனதில் தோன்றும் 

கேள்விகளைக் கேளுங்கள்; அவற்றிற்கான 
பதில்களை ChatBook உடனடியாக வழங்க 
வகைசெய் யுங்கள். அண்மையில் ரகசியத் 
தடையிலிருந்து விடுவிக்கப்பட்ட சிங்கப்பூர் 
ஆவணங்களிலுள்ள வரலாற்று வளங்களைக் 
குறித்து மேலும் தெரிந்துகொள்ளுங்கள். 
அவற்றிலுள்ள சொற்கள், புகைப்படங்கள், ஒலி -
ஒளிக் கூறுகள் ஆகியவை ஒன்றிணைந்து, மு ழு மை 
மட்டுமல்லாது நுணுக்கங்களும் நிறைந்ததொரு 
கதையை வெளிக்கொணருவதைக் கண் கூடாகக் 
காணுங்கள்.

எளிமைப்படுத்தப்பட்ட உரை, பெரிய எழுத்துருக்கள், 
திரையில் தோன்றும் தோழமையான கதாபாத்திரம் 
ஆகியவற்றைக்கொண்டு இயங்கும் ChatBook-இன் 
எளிமைப்படுத்தப்பட்ட வடிவம், வயதில் 
இளையவர்களாக வருகை புரிவோரின் 

கேள்விகளுக்குப் பதிலளிக்கத் துணைபுரிகிறது.

மூன்று ஒலிபரப்புப் பகுதிகளை யும் எட்டு 
க லைப்பொருள் கண்காட்சிகளை யும் 
உள்ளடக்கிய இந்த 
இருவழித்தொடர்புடைய அம்சங்களைக் 

கொண்ட பகுதி, பிரிவுக்கு இட்டுச்சென்ற 
ஆண்டுகளில் சிங்கப்பூரின் அரசியல் 
நி லை மையைக் குறித்த 
வருகையாளர்களின் புரித லை 
ஆழப்படுத்துகிறது. பிரத் யேக வாய்மொழி 
வரலாற்று நேர்காணல்களைக் கொண்ட 
ஒலிபரப்புப் பகுதிகளில், 
வருகையாளர்கள் இந்த வரலாற்றுச் 
சிறப்புமிக்க நிகழ்வுகளின் 
பின்னணியிலிருந்து முக்கியப் 
பங்காற்றியோரின் குரல்களை 

நேரடியாகக் கேட்கலாம். தி அல்பட்ராஸ் 
ஃபைலிலிருந்த ஆவணங்களை யும் 

கை யெழுத்துக் குறிப்புகளை யும் 
காட்சிப்படுத்தும் கண்காட்சிகளும் இங்கு 
இடம் பெற்றுள்ளன. அதோடு, 
இருவழித்தொடர்பு அம்சங்களுடைய 
கண்ணாடி பரப்புகளின் வாயிலாக, 
சிங்கப்பூர் வரலாற்றில் அழியாத தடம் 
பதித்த அதிகாரப்பூர்வ குறிப்புகள், வரைவு 
ஆவணங்கள், கைப்பட எ ழுதிய கடிதங்கள் 
ஆகியவற்றைப் படித்து, அவை குறித்த 
புரிந்துணர்வை மேலும் ஆழமாக 
வளர்த்துக்கொள்ளும் வாய்ப்பை 
வருகையாளர்கள் பெறுகின்றனர்.

ரெ க்கார்ட்ஸ்
ஈ. பகுதி வாரியாக

டிசம்பர் 1964ல், சிங்கப்பூரை மலேசியாவிலிருந்து 
நீக்குவது குறித்துத் தீவிரமாக ஆலோசிக்கத் 

தொடங்கயிருந்த மலேசியப் பிரதமர் துங்கு அப்துல் 
ரஹ்மான், சிங்கப்பூர் பிரதமர் லீ குவான் யூவிடம், 
இருதரப்பினருக்கும் இடை யே நடந்த 

பேச்சுவார்த்தைகளில் சிங்கப்பூர் எவற்றை சமரசம் 
செய்து ஏற்றுக்கொள்ளத் தயாராக உள்ளது 

என்பதைத் தெளிவுபடுத்தும் ஒரு வரைவு 
ஆவணத்தைத் தயாரிக்குமாறு கேட்டுக்கொண்டார். 
லீயால் தயாரிக்கப்பட்ட இரண்டு வரைவு 
ஆவணங்களை யும் ஓர் அமைச்சரவைக் 
குறிப்பை யும் உள்ளடக்கிய மூன்று ஆவணங்களின் 

தொகுப்பு, அப்பேச்சுவார்த்தைகள் தற்காப்பு, 
வெளியுறவுக் கொள்கை, தடையற்ற வர்த்தகத்தை 

ஊக்குவிக்கும் பொருளியலுக்கான பொதுச் சந்தை 
முதலியவற்றுக்கு முக்கியத்துவம் அளித்ததைப் 
பதிவுசெய்கிறது.  



மலேசிய மத்திய நாடாளுமன்றத்தில் சிங்கப்பூர் 
பிரதிநிதித்துவம் பெற்றிருந்தால் மட்டுமே, 
மலேசியாவின் தற்காப்பு, வெளி யுறவுத்துறை 
விவகாரங்களுக்கான அரசாங்க நிதிக்குச் சிங்கப்பூர் 

ரொக்கமாகக் கட்டணம் செலுத்தி அவற்றுக்குப் 
பங்களிக்கும் என்பதே லீயின் வாதமாக இருந்தது. 
துங்குவிடம் முன்வைக்க விரும்பிய, சிங்கப்பூருக்குச் 
சாத்தியப்படும் இரண்டு சூழல்களை லீ விவரித்தார்: 
ஒன்று, ம.செ.க. மலேசிய நாடாளுமன்றத்தில் 

தொடர்ந்து பிரதிநிதித்துவம் பெற்றிருக்கும் அதே 
சமயம் சிங்கப்பூருக்கு அப்பாற்பட்ட எந்த 
அரசியலிலும் பங் கேற்காமல் இருப்பது; அல்லது 
மலேசியாவின் பொதுவான தற்காப்பிற்கு 

ரொக்கப்பணத்துக்கு மாற்றான முறைகளில் 
பங்களிப்பதுடன் முழு மையான சுயாட்சியைப் 

பெறுவது.  இந்த ஆவணங்களை 
இருவழித்தொடர்புடைய திரைகளில் 
வருகையாளர்கள் காண்பதோடு, சிங்கப்பூரின் 
அரசியல் த லைவர்கள் எதிர்கொண்ட சவால்கள் 
குறித்த ஆழ்ந்த கண்ணோட்டங்களை வழங்கும் 
வரலாற்றுப் பின்னணி சார்ந்த குறிப்புகளை யும்   

தெரிந்துகொள்ளலாம். 

இப்பகுதியில், இதுவரை யாரும் அறிந்திடாத 
வரலாற்று திருப்புமுனையை வெளிக்கொணரும் 
கண்காட்சி அங்கம் இடம் பெற்றுள்ளது. லீ குவான் 
யூவின் கை யெழுத்துடன், கோ கெங் ஸ்வீயின் 
வாய்மொழி வரலாற்றுடைய எ ழுத்துப்பிரதியின் ஒரு 
பக்கத்தை இங்கு நீங்கள் காணலாம். 199 0களின் 
நடுப்பகுதியில் தன்னு டைய சுயசரிதையை எ ழுத  
லீ தயாராகிக்கொண்டிருந்தபோது, இந்த 
எழுத்துப்பிரதியைப் படித்து பின்வருபவற்றை 
அப்பக்கத்தின் ஓரத்தில் அவர் எழுதினார்: “22 
ஆகஸ்ட் 94 அன்று, அலுவலகத்தில் 5.40pm மணிக்கு 
முதன்முதலாகப் படிக்கப்பட்டது” இந்த தருணத்தைப் 
பதிவுசெய்தாக வேண்டும் என்று 29 ஆண்டுகளுக்குப் 
பிறகு லீ உணர்ந்ததன் பின்னணியில், அவர் எதைப் 
புதிதாகக் கண்டறிந்திருந்தார்? 15 ஜு லை 1965 
அன்று, மலேசியாவின் துணை முதலமைச்சர் துன் 
அப்துல் ரசாக்குடனான சந்திப்பில், சிங்கப்பூரும் 
மலேசியாவும் பிரிந்து தனி யே செல்வதை 
பரிந்துரைத்திருந்தது மலேசியர்கள் அல்ல,   

கோ கெங் ஸ்வீதான் என்பதை யும், கோவிடம் லீ 
கேட்டுக்கொண்டதுபோல தளர்த்தப்பட்ட அரசியல் 

மறுஅமைப்பு குறித்து கோ ராசாக்கிடம் 
வலியுறுத்திக் கோரவில் லை என்பதை யும் லீ 
புதிதாகக் கண்டறிந்திருந்தார். 

கூடுதல் 
வளங்கள்

உ. அத்தியாவசியங்கள்

கண்காட்சி வலைத்தளம்: 
https://exhibitions.nlb.gov.sg/thealbatrossfile/
about/ 


தி அல்பட்ராஸ் ஃபைல் – நிகழ்வுகளின் 
காலவரிசை:

https://exhibitions.nlb.gov.sg/thealbatrossfile/
timeline/



வரலாற்றுச் சூழல்: இணைவு

டான் டாய் யோங்



வரலாற்றுப் பின்னணி: பிரிவு

ஆல்பர்ட் லாவ் 



சிங்கப்பூர் தேசிய ஆவணக் காப்பக 
வலைத்தளம்:

https://www.nas.gov.sg/archivesonline/

நன்றிகள்

இதர பங்களிப்பாளர்கள்

10X Media Group/Reuters

Alamy

National Archives of Malaysia

National Museum of Singapore

National Portrait Gallery, London

People's Action Party

TopFoto

Upper Hutt Library Digital Photographs

எஸ்ஜி60 க ொண்டாட்டங்களின் ஓர்

அம்சமாக த ொடங்கி வைக்கப்பட்டது

இதர பங்களிப்பாளர்கள்

கண்காட்சியில் இடம் பெற்றுள்ளவற்றுக்கு ஆதரவு

எஸ்ஜி60 கொண்டாட்டங்களின் 
நிறைவு நிகழ்வாக, தேசிய நூலக 
வாரியமும் தகவல் மின்னிலக்க 

மேம்பாட்டு அமைச்சும் இணைந்து 
வழங்கும் நிரந்தரக் கண்காட்சி. 

தேசிய நூலகக் காட்சிக் கூடம் / 
தேசிய நூலகக் கட்டடம்,  

10வது மாடி,

100 விக்டோரியா சா லை, 
சிங்கப்பூர் 188064

வாரத்தின் எல்லா நாளும்: 
10:00AM – 9:00PM 



பொது விடுமுறையின் 
முன்தினம்:  
10:00AM – 5:00PM



( பொது விடுமுறையன்று 
மூடப்பட்டிருக்கும்)

அனுமதி இலவசம்  

கண்காட்சி 
வழிகாட்டி

உள்ளடக்க

அட்டவ ணை
அ. அறிமுகம்

ஆ. முக்கியப் பங்கு 
        வகித்தவர்கள்

இ. த ரைத்தளத் திட்டம்

அட்லஸ்
ரூம்
ரெக்கார்ட்ஸ்
சேட்புக்

ஈ. பகுதி வாரியாக

உ. அத்தியாவசியங்கள்

https://exhibitions.nlb.gov.sg/thealbatrossfile/about/
https://exhibitions.nlb.gov.sg/thealbatrossfile/about/
https://exhibitions.nlb.gov.sg/thealbatrossfile/timeline/
https://exhibitions.nlb.gov.sg/thealbatrossfile/timeline/
https://www.nas.gov.sg/archivesonline/

